
Kirish. O‘zbekiston sug'oriladigan yerlarda yumshoq bug‘doy navlarini yetishtirish yo‘li
bilan don mustagqilligiga erishdi. Biroqg, yumshoq bug‘doy donlaridan har doim ham yuqori
sifatli non va non mahsulotlari tayyorlashga erishib bo‘lmaydi. Chunki, bug‘doy donining
genetik nav xususiyati, yetishtirish sharoitlari, go‘llanilgan agrotexnologik tadbirlar va boshqa
omillar ta’sirida sifatlilik darajasi o‘zgarib turadi [1; C.64, 2; -30 b.]. Shu sababli ham
yetishtirilgan bug'doy doniga ayniqsa, yumshoq bug'doy donlariga dastlabki ishlov berish
jarayonida sifatining to‘g‘ri baholanishi uning qaysi sohada ishlatilishini oldindan aniqlashda
muhim rol o‘ynaydi.

Kuzgi yumshoq bug'doy navlari donlarining sifat ko‘rsatgichlari qo‘llanilgan
agrotexnologik jarayonlarga bog'ligligini [5; 298 c., 6; 415 c., 7; 340 c.] hisobga olib, 2004
yildan buyon bug'doyning ekish muddatlari va oziglantirish me’yorlari bo‘yicha ilmiy-
tadqiqot ishlari o‘tkazilib, yetishtirilgan donlarga dastlabki ishlov berish jarayonida sifatini
belgilovchi texnologik ko‘rsatgichlarini o‘rganganimizda kuzgi yumshoq bug‘doyni har bir
tuprog-iqlim sharoitida magbul muddatlarda ekib tegishli me’yorlarda oziqlantirilsa
navlarining don sifati yaxshilanishi mumkinligini ko‘rsatdi [3; 5.22-23, 4; 112 6.].

Mavzuga oid adabiyotlar sharhi. Don massasi va natura og'irligi yuqori bo‘lsa,
shishasimonlik darajasining yaxshilanishi natijasida sifati yaxshilanadi [8; 303 c]. Biroq, ilmiy
manbalarda bug‘doyni ekish muddatlari, oziglantirish me’yorlarining 1000 don massasi,
donning natura og'irligi va shishasimonlik darajasiga ta’siri bo‘yicha ma’'lumotlar juda kam.

Mamlakatimizning janubiy mintaqalari sharoitida U.K.Abdiraximov va boshqalar [9;
B.40-42], N.Yodgorov [10; B.36], P.Torishev [11; B.21]lar kuz, qish va bahor oylarida ob-
havoning tez-tez o‘zgarib turishi kuzgi boshoqli don ekinlarining gishlashga chidamliligini
bashoratlashtirish va biologik nazorat qilishda ekish muddatini to‘g'ri aniglanishi muhim rol
o‘ynaydi deb ta’kidlaydilar.

Kuzgi bug'doyni ekish muddatining mintaqalar bo‘yicha o‘zgarib borishini Qashqadaryo
viloyatining sug‘oriladigan och tusli bo‘z tuproqlari sharoitida A.To‘rayev [12; B.42-43] va shu
viloyatning tipik bo‘z tuproqlari mintaqasi sharoitida P.X.Bobomirzayev [13; 62 b.] tomonidan
o‘tkazilgan tajribalar natijalaridan ham kuzatish mumkin.

S.X.Tashilov [14; 214 c.] o‘zining ilmiy-tadqqiqot ishlaridan kelib chiqib, kuzgi bug'doy
azot bilan me’yorida va 0z vaqtida oziqlantirilsa, barg maydoni oshadi deb ma’lumot beradi.

Tadqiqot metodlari. Tadqiqotlar uchun turli muddatlarda ekib, har xil me’yorlarda
oziqlantirilgan bug‘doy donidan namunalar olinib, 1000 don vazni, natura og'irligi,
shishasimonligi, ogsil va kleykovina miqdori aniglandi.

Texnologik tahlillar uchun bug‘doy doni namunalari Qarshi tumanidagi “Xoji Xidir”
fermer xo‘jaligida kuzgi yumshoq bug‘doyning maqgbul ekish muddati va oziglantirish
me'yorlari o‘rganilgan dala tajribalari variantlari bo‘yicha olinib 1000 don massasi, natura
og'irligi va shishasimonligi GOST-9353-84 bo‘yicha, kleykovina GOST-13586-1-68 bo‘yicha,
ogsil esa K’eldal usulida aniqlandi.

Tadqiqotlar natijalari bo‘yicha kuzgi bug'doy Qashqadaryo viloyatining o‘tloglashgan
bo‘z tuprogqlari sharoitida oktyabr oyining o‘rtasida ekib, mineral o‘g‘itlarning tavsiya etilgan
(N180P90Keo) me’yori oshirilib (N210P110K70) yoki kamaytirilib (N1s0P70Kso0) qo‘llanilganda
mineral o‘g'itlar me’yorlariga mutanosib holda NPK qo‘llanilmagan nazorat variantiga
nisbatan 1000 don vazni donning natura og'irligi va shishasimonlik darajasining, mineral
o‘g'itlarning shu me’yorlarida noyabr oyining boshida va o‘rtasida ekib yetishtirilgandagiga
nisbatan yuqori bo‘lishi kuzatildi (jadval, 1-2 rasmlar).

Jadval

Kuzgi yumshoq bug‘doy donining texnologik sifat o‘zgarishlarini ekish muddatlari
va oziqlantirish meyorlariga bog‘ligligi

1000 Shishasi-
Natura ) , Kley-
. . ) don o monlik Ogsil, i
T/r Tajriba variantlari og'ir-ligi, o kovina,
mas- / darajasi, % o
sasi, g & % 0
15.X da ekilganda
1 NPK go‘llanilmaganda (st) 40,5 790 67 13,1 27,2
2 N1s0P70Ks0 41,2 781 69 13,4 28,0
3 N180P90Kso (st) 42,4 777 72 13,7 28,5
4 N210P110K70 43,2 770 77 14,2 29,0
1 - XI da ekilganda
1 NPK go‘llanilmaganda (st) 39,7 781 65 12,8 26,1

2 N1s0P70Ks0 40,5 775 67 13,1 27,3

N180P90Kso (st) 41,8 770 71 13,4 27,8
4 N210P110K70 42,4 765 75 13,8 28,1

15 - XI da ekilganda

1 NPK qo‘llanilmaganda (st) 38,3 775 63 12,5 25,0
2 N1s0P70Ks0 39,2 771 66 12,8 26,4
3 N180P90Kso (st) 40,4 767 70 13,1 26,8
4 N210P110K70 41,2 760 74 13,5 27,2

Kuzgi bug‘doy oktyabr oyi o‘rtasida ekilganda 1000 don vazni qo‘llanilgan mineral
o‘g‘itlar me’yorlariga mutanosib holda NPK qo‘llanilmagan nazorat variantiga nisbatan 0,7-2,7
g kop bolishi aniglandi (1-rasm). Xuddi shunday holat 1000 don vazni bo‘yicha bug‘doy
noyabr oyining boshida va o‘rtasida ekilganida ham qo‘llanilgan mineral o‘g‘itlar me’yorlariga
mutanosib holda NPK qo‘llanilmagan nazorat variantiga nisbatan ko‘p bo‘lishi kuzatildi.

Bug'doy 15 X ekilganda
,,,,,,,,,,,,,,,,, Bug'doy | XI ekilganda
_,_, Bug'doy 15 XI ekilganda

44 -

43 A

42

41 4

40 |

1000 don massasi, g

39 -

38

Tajriba variantlari

1-rasm. 1000 bug'doy doni massasiga ekish va oziglantirish muddatlarining ta’siri

Kuzgi bug'doy donining natura og‘irligi oktyabr oyi o‘rtasida ekilib mineral o‘g‘itlarning
tavsiya etilgan me'yorlari va nisbatlari oshirilib hamda kamaytirilib qo‘llanilganda NPK
go‘llanilmagan nazorat variantiga nisbatan 15 g/l dan 20 g/l gacha oshib borishi kuzatildi.

Bug'doy noyabr oyi boshida va o‘rtasida ekilganida ham donining natura og'‘irligi NPK
go‘llanilmagan nazorat variantdagi ko‘rsatgichga deyarli tenglashishi kuzatildi. Biroq, kuzgi
bug‘doy oktyabr oyi o‘rtasida ekilsa, donning natura og'irligi qo‘llanilgan va qo‘llanilmagan
mineral o‘gitlar me’yorlari va nisbatlariga mutanosib holda 790-770 g/l, noyabr oyi boshida
ekilganda ushbu ko‘rsatgich 781-765 g/l, noyabr oyi o‘rtasida ekilganda esa 775-760 g/l

tashkil etib, 10 g/l dan 15 g/l gacha pasayishi sodir bo‘ldi. Ushbu holat 1000 don vazni
bo‘yicha kuzatilgan qonuniyatni ham tasdiqlaydi.

Bug‘doy donlarining shishasimonlik darajasi ham 1000 don va donlarning natura
og'irligi bo‘yicha kuzatilgan qonuniyatni tasdiqlab, ertachi ekilganda qo‘llanilgan mineral
o‘g'itlarning donni shishasimonlik darajasiga ijobiy ta’siri yuqori bo‘lib, kech ekilganda
pasayishi kuzatildi. Masalan, kuzgi bug'doy oktyabr oyining o‘rtasida ekilib, mineral
o‘g'itlarning tavsiya etilgan me’yori va nisbati (N1soP90Keo) oshirilib (N210P110K70) hamda
kamaytirilib  (N1soP70Kso) qo‘llanilgandagi donning shishasimonlik darajasi NPK
go‘llanilmagan nazorat variantiga nisbatan 2 % dan 10 % gacha oshishi kuzatildi. Xuddi
shunday holat qo‘llanilgan mineral o‘g‘itlarning me’yorlari va nisbatlarining ta’siri bo‘yicha
bug‘doy noyabr oyining boshida va o‘rtasida qo‘llanilganda ham takrorlandi (2-rasm).

Bug'doy 15 X ekilganda
,,,,,,,,,,,,,,,,,, Bug'doy | X1 ekilganda
_._» Bug'doy 15 XI ekilganda

77 4
75 4
73 4
71 4
69 A

67 -

Donning shishasimonligi, %

65

63

Tajriba variantlari

2-rasm. Bug'doy doni shishasimonligiga ekish va oziglantirish muddatlarining ta’siri

Biroq, kuzgi yumshoq bug‘doy oktyabr oyining o‘rtasida ekilganda tajriba variantlarida
go‘llanilgan va qo‘llanilmagan mineral o‘g‘itlarning me’yorlari va nisbatlariga mutanosib
holda 67-77 % tashkil etgani holda, noyabr oyining o‘rtasida ekilganda esa 63-74 % tashkil
etishi kuzatildi.

Demak, kuzgi yumshoq bug'doy donining sifatini belgilovchi morfofiziologik
ko‘rsatgichlardan 1000 don vazni, natura og'irligi va shishasimonlik darajasi mineral
o‘g'itlarning tavsiya etilgan me’yori (N1soP9oKeo) va undan ham oshirilib va kamaytirilib
go‘llanilganda NPK qo‘llanilmagan nazorat variantiga nisbatan 1000 don vazni 0,7-29 g
gacha, donning natura og'irligi 15-20 g/l gacha va shishasimonlik darajasi 2,0-11,0 % gacha
oshishi kuzatildi. Lekin, kuzgi bug‘doyning ushbu navi oktyabr oyi o‘rtasida ekilganda 1000
don vazni 40,5-43,2 g noyabr oyining o‘rtasida ekilganda 38,3-41,2 g tashkil etib, ertachi
ekishning afzalliklarini ko‘rsatdi. Xuddi shunday holat donning natura og'irligi va
shishasimonlilik darajasi bo‘yicha ham takrorlanib, kuzgi bug‘doyni Qashqadaryo viloyatining

o‘tloglashgan bo‘z tuproqlari mintaqasi sharoitida oktyabr oyining o‘rtasida ekishning
afzalliklarini ko‘rsatdi.

Kuzgi yumshoq bug‘doyni oktyabr oyi o‘rtasida ekilib, mineral o‘g‘itlarning tavsiya
etilgan (N180oP90Keo) me’yori va Nz210P110K70 kg/ga gacha oshirib va NisoP70Ksokg/ga gacha
kamaytirib qo‘llanilganda, NPK qo‘llanilmagan nazorat variantiga nisbatan don tarkibidagi
ogsil 0,3-0,9 % gacha oshishi kuzatildi.

Ogsilning bug‘doy doni tarkibida NPK qo‘llanilmagan nazorat variantidagiga nisbatan
oshishi kuzgi bug'doyning ushbu navi noyabr oyining boshida va o‘rtasida ekilganida ham
takrorlandi. Biroq, kuzgi bug'doyni ertachi ekilganda mineral o‘g‘itlarning samaradorligi
yuqori bo‘lishi natijasida, ogsilning umumiy miqdori 13,1-14,2 % ni tashkil etgani holda
bug‘doy noyabr oyining boshida ekilgandagi oqsilning umumiy miqdori 12,8-13,8 % ni,
bug‘doyni noyabr oyining o‘rtasida ekilganida esa ushbu ko‘rsatgich 12,5-13,5 % ni tashkil
etib bug‘doyning kuzda ertachi ekilganida qo‘llanilgan mineral o‘g‘itlarning ogsil tuplash
darajasiga ijobiy ta’sirining yuqori bo‘lishini ko‘rsatdi.

Xuddi ogsil kabi bug‘doy doni tarkibidagi kleykovina migdori ham oshib borishi kuzgi
yumshoq bug'doy Qashqadaryo viloyatining o‘tloglashgan bo‘z tuproqli mintaqasi sharoitida
oktyabr oyining o‘rtasida ekib, mineral o‘g‘itlarning tavsiya etilgan (N1soP90Keo) me’yori va
tavsiya etilgan me’yoridan Nz210P110K70 kg/ga gacha oshirilib va N1soP70Ksokg/ga kamaytirilib
qo‘llanilganida shu qonuniyatning takrorlanganligi kuzatildi. Biroq, mineral o‘g'itlar
me’yorlarining NPK qo‘llanilmagan nazorat variantiga nisbatan kleykovina to‘plash darajasi
birmuncha yuqori bo‘lishi kuzatildi.

Bug‘doy donida kleykovina to‘planish darajasi oktyabr oyi o‘rtasida yuqori bo‘lib, kech
ekilganda pastroq bo‘ladi. Ushbu holat kuzgi bug‘doy kechroq ekilganda ham uning doni
tarkibidagi kleykovina balansi yaxshilanishiga yaqindan yordam beradigan bosh omil azotli
o‘g‘itlar va ularning boshqa mineral o‘g‘itlar komponentlari hisoblanadi.

Xulosalar. Kuzgi bug'doy donining sifatini belgilovchi morfofiziologik ko‘rsatgichlardan
1000 ta don vazni, natura og'irligi va shishasimonlik darajasi mineral o‘g‘itlarning tavsiya
etilgan me’yori (N1soP9oKeo) va undan ham oshirilib va kamaytirilib qo‘llanilganda NPK
qo‘llanilmagan nazorat variantiga nisbatan 1000 ta don vazni 0,7-2,9 g gacha, donning natura
og'irligi 5-20 g/1 gacha va shishasimonlik darajasi 2-11 % gacha oshishi kuzatiladi.

Kuzgi bug‘doy doni tarkibidagi ogsil va kleykovina miqdorini ertachi ekib, yetarlicha
oziqglantirish yo‘li bilan muammoni hal etilishiga erishish mumkin. Hattoki, bug'doy navlari
kechiktirilib ekilganida ham azotli va boshqa o‘g'itlar bilan yetarlicha oziglantirish orqali don
tarkibidagi ogsil va kleykovina migdorini oshirishga erishish mumkin.

